
GOUVÈNÈ CUOMO ANONSE ASISTANS POU MOUN KI NAN CHOMAJ AKÒZ KATASTWÒF LA DISPONIB 
KOUNYE A NAN KÈK LÒT KONTE 

 
Moun ki nan chomaj nan konte Orange, Putnam, Sullivan ak Ulster kapab aplike kounye a pou èd pou 

katastwòf 

 
Jodi a, Gouvènè Andrew M. Cuomo te anonse asistans federal pou moun ki nan chomaj akòz katastwòf 
la (DUA) disponib kounye a pou sitwayen konte Orange, Putnam, Sullivan ak Ulster ki te pèdi djòb yo 
oswa revni yo akòz Ouragan Sandy. 
 
Avantaj pou moun ki nan chomaj akòz katastwòf la disponib kounye a pou bay sipò finansye pou nenpòt 
moun ki pèdi djòb yo oswa aktivite yo oswa travay yo nan konte Bronx, Kings, Nassau, New York, 
Orange, Putnam, Queens Richmond, Rockland, Suffolk, Sullivan, Ulster ak Westchester. 
 
Gouvènè Cuomo di konsa, “Èd enpòtan sa a pral ede Nouyòkè ki te pèdi djòb yo akòz Ouragan Sandy 
kòmanse rebati lavi yo. N ap kontinye fè tout sa nou kapab pou ede moun ki afekte nan gwo konsekans 
Ouragan Sandy, epi mwen kontan poutèt sitwayen ki nan lòt konte yo ap kalifye kounye a pou èd 
federal sa a.” 
 
Semèn pase, Gouvènè Cuomo te anonse yon pwolongasyon ant 3 desanm 2012 ak 4 fevriye 2013 pou 
aplike pou DUA. Moun ki fè demann èd yo gen jiska 90 jou pou soumèt prèv travay oswa prèv travay 
endepandan, epi y ap resevwa yon lyen IRS pou fasilite yo jwenn dokiman taks ki te pèdi oswa ki te 
detwi. 
 
Asistans sa a ap ajoute sou sistèm asirans chomaj New York ki la deja, epi l ap ogmante kalifikasyon pou 
ajoute moun ki ta ka pa garanti ladan. Gouvènman federal pran angajman pou bay asistans anplis lè yo 
idantifye demann pou sèvis sa yo. 
 
Depi lè yo te anonse sekou DUA, Depatman Travay te resevwa plis pase 27.500 demann pou asistans 
pou moun ki nan chomaj akòz katastwòf la. Plis pase 4.600 moun ranpli fòm demann asistans pou 
chomaj akòz katastwòf la, epi plis pase 18.100 moun te fè demann Avantaj pou Chomaj regilye akòz 
ouragan an.  

Nenpòt moun ki nan chomaj akòz Ouragan Sandy kapab soumèt yon demann nan Depatman Travay. 
Kritè pou resevwa asistans akòz katastwòf la pi gran pase pou resevwa avantaj pou chomaj regilye. 
Espesyalman, yon moun kapab resevwa asistans pou chomaj nan nenpòt nan ka sa yo:  

• Moun ki pran chòk nan katastwòf la epi ki pa kapab travay, kit moun nan se yon anplwaye 
oswa yon travayè endepandan.  
• Espas travay la domaje, detwi oswa moun nan pa kapab travay akòz katastwòf la.  
• Sèvis transpò pou ale nan travay pa disponib akòz katastwòf la.  
• Moun nan pa kapab ale nan travay paske li dwe vwayaje nan zòn ki afekte a, ki enposib akòz 
katastwòf la.  
• Moun nan te pwograme pou travay, men li pa kapab akòz katastwòf la.  
• Moun nan pa touche pifò nan revni nan zòn ki afekte nan katastwòf la, epi biznis lan fèmen 
oswa pa kapab fonksyone akòz katastwòf la.  
• Moun nan pa kalifye pou avantaj chomaj regilye. 

Men, lis sa a pa konplè, epi si youn moun pa byen konnen si li kalifye, nou ankouraje li pou aplike. Tout 
moun ki aplike yo gen obligasyon pou soumèt enfòmasyon sou salè yo ak dokiman ki sipòte 
aplikasyon yo. 
 
Egzanp travay endepandan gen ladan pwopriyetè ti biznis, chofè taksi endepandan, vandè, pechè 
komèsyal endepandan ak kiltivatè. 
 
Manm Komisyon Depatman Travay Eta a, Peter M. Rivera, di konsa, “Lè ou pèdi kay ou oswa lè ou wè 
kay ou detwi se yon bagay ki move ase, men si ou pèdi djòb ou sa fè yon sitiyasyon vin pi grav ankò. 
Mwen kontan paske nou kapab pwolonje asistans sa a pou plis Nouyòkè ki nan bezwen.” 
 
Pou aplike pou avantaj chomaj oswa pou asistans pou chomaj akòz katastwòf, moun ki afekte nan 
ouragan an epi ki pèdi djòb yo oswa revni yo ta dwe rele Sant Reklamasyon nan Telefòn (TCC) nan 
nimewo 1-888-209-8124, oswa 1-877-358-5306 si yo p ap viv nan eta a. Moun ki aplike yo ta dwe 
reponn kesyon pou fè konnen yo pèdi djòb yo akòz Ouragan Sandy. Pou kapab resevwa avantaj yo, ou 
dwe aplike anvan 4 fevriye 2013. 

